
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса Правительствоса нормативнöй правовöй актъяслысь да Коми Республикаса Правительстволöн нормативнöй правовöй акт балаяслысь коррупциялы паныд экспертиза нуöдöм йылысь 
«Нормативнöй правовöй актъяслысь на нормативнöй правовöй акт балаяслысь коррупциялы паныд экспертиза йылысь» Федеральнöй оланпас серти да «Коми Республикаын коррупциялы паныд удж йылысь» Коми Республикаса Оланпас збыльмöдöм могысь Коми Республикаса Правительство шуис:

1. Вынсьöдны Коми Республикаса Правительствоса правовöй актъяслысь да Коми Республикаса Правительстволöн правовöй акт балаяслысь коррупциялы паныд экспертиза нуöдан пöрадок содтöд серти.

2. Лыддьыны вынтöмöн:

«Коми Республикаса Правительствоса правовöй актъяслысь, Коми Республикаса олöмö пöртысь власьт органъясса правовöй актъяслысь, Коми Республикаса Правительствоöн котыртöм Коми Республикаса государственнöй органъясса правовöй актъяслысь да налöн балаяслысь коррупциялы паныд экспертиза нуöдöм йылысь» Коми Республикаса Правительстволысь 2009 во май 22 лунся 137 №-а шуöм;

«Коми Республикаса Юралысьлöн, Коми Республикаса Правительстволöн, Коми Республикаса олöмö пöртысь власьт органъяслöн, Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъяслöн правовöй актъяслысь да налöн балаяслысь коррупциялы паныд экспертиза нуöдан правилöяс йылысь» Коми Республикаса Правительстволысь 2009 во июнь 3 лунся 151 №-а шуöм.

2. Тайö шуöмыс вынсялö сiйöс примитан лунсянь.
Коми Республикаса Юралысь                             В.Торлопов

Сыктывкар

2009 вося ноябр 10 лун

322 №
ВЫНСЬÖДÖМА

Коми Республикаса Правительстволöн

2009 во ноябр 10 лунся 322 №-а шуöмöн

(содтöд)

Коми Республикаса Правительствоса нормативнöй правовöй актъяслысь да Коми Республикаса Правительстволöн нормативнöй правовöй акт балаяслысь коррупциялы паныд экспертиза нуöдан 
ПÖРАДОК

I. Панас

1. Коми Республикаса Правительствоса нормативнöй правовöй актъяслысь (водзö – нормативнöй правовöй актъяс) да Коми Республикаса Правительстволöн правовöй акт балаяслысь (водзö – нормативнöй правовöй актъясса балаяс) коррупциялы паныд экспертиза нуöдöны тайö Пöрадок серти, Россия Федерацияса Правительствоöн урчитöм методика серти.

2. Нормативнöй правовöй актъяслысь (нормативнöй правовöй актъясса балаяс) коррупциялы паныд экспертиза нуöдöм котыртö да нуöдö Коми Республикаса Юралысьлöн да Коми Республикаса Правительстволöн Администрация (водзö – Администрация).

3. Коррупциялы паныд экспертиза оз вöчны Администрацияö водзвыв юридическöй экспертиза вöчöм могысь ыстöм нормативнöй правовöй актъясса балаяслысь.

4. Нормативнöй правовöй актъяслысь (нормативнöй правовöй актъясса балаяс) коррупциялы паныд экспертиза нуöдöмлöн бöртасъяс серти дасьтöны кывкöртöд.

Кывкöртöдсö дасьтöны нормативнöй правовöй актъясса бала серти да нормативнöй правовöй акт серти торйöн.

II. Нормативнöй  правовöй акт балаяслöн коррупциялы паныд экспертиза 
5. Нормативнöй  правовöй акт балаяслысь коррупциялы паныд экспертиза нуöдöны татшöм кадколастъясö, мый арталöма коррупциялы паныд экспертиза нуöдöм вылö лöсялана бала  воан кадпассянь:

1) концепцияяс, положениеяс, пöрадокъяс, регламентъяс, планъяс, уджтасъяс, правилöяс вынсьöдöм (ошкöм) йылысь нормативнöй правовöй актъясса балаяс – сизим уджалан лунöн;

2) мукöд нормативнöй правовöй акт балаяс – куим уджалан лунöн.

6. Кор нормативнöй правовöй акт балаын абуöсь коррупциогеннöй нормаяс, сэки дасьтöны кывкöртöд, кытчö пасйöны коррупцияа факторъяслысь абутöмлун да сöгласуйтöны тайö баласö, кутшöмöс кырымалö кывкöртöд кырымавны уполномочитöм морт, кырымпассö пуктö нормативнöй правовöй акт балалöн медводдза экземплярса (подлинникса) бöръя листлöн улiас. Визаö пасйöны сöгласуйтан кадпас да кырымпас.

7. Нормативнöй правовöй акт балаын кö сюрöны коррупциогеннöй нормаяс, сэки индöм баласö кывкöртöдöн мöдöдöны лöсялана бала серти водзмöстчысьлы (водзö – бала серти водзмöстчысь) помöдз лöсьöдöм вылö.

8. Бала серти водзмöстчысь кывкöртöдын гижöм пасйöдъяс видлалöм бöрын:

1) помöдз лöсьöдö баласö да мöдöдö индöм баласö Администрацияö коррупциялы паныд экспертиза мöдысь нуöдöм вылö – кор экспертнöй кывкöртöдын гижöм пасйöдъясöн сöгласитчöны;

2) кывкöртöд кузя оформитö видзöдласын торъялöмъясöн таблица тайö Пöрадоклöн содтöдын индöм форма серти да ыстö баласö видзöдласын торъялöмъясöн таблицакöд  Администрацияö  кывкöртöд серти торкалöмъяс бырöдöм могысь – кор экспертнöй кывкöртöдын гижöм пасйöдъясöн оз  сöгласитчыны.  

III. Нормативнöй  правовöй актъяслöн коррупциялы паныд экспертиза 
9. Нормативнöй  правовöй актъяслысь коррупциялы паныд экспертиза нуöдöны найöс вöдитчан мониторинг нуöдiгöн  Коми Республикаса Юралысьлöн да Коми Республикаса Правительстволöн Администрацияса Юрнуöдысьöн вынсьöдöм коррупциялы паныд экспертиза нуöдан план серти.

Коррупциялы паныд экспертиза нуöдан кадколастсö, календарнöй воын коррупциялы паныд экспертиза нуöдöм вылö Коми Республикаса Юралысьлысь, Коми Республикаса Правительстволысь правовöй акт лыдсö индö Администрация ас кежысь.

10.  Кор нормативнöй правовöй актын абуöсь коррупциогеннöй нормаяс, сэки дасьтöны кывкöртöд, кытчö пасйöны коррупцияа факторъяслысь абутöмлун.

 11. Нормативнöй правовöй акт балаын сюрöны коррупциогеннöй нормаяс, сэки индöм бала серти кывкöртöдсö мöдöдöны видлалöм вылö Коми Республикаса олöмö пöртысь власьт лöсялана органö, Коми Республикаса Юралысьöн либö Коми Республикаса Правительствоöн лöсьöдöм государственнöй органö, кодлöн компетенцияö пырöны правовöй регулируйтан лöсялана юкöнын юалöмъясыс.

 12. Коми Республикаса олöмö пöртысь власьт орган, Коми Республикаса Юралысьöн либö Коми Республикаса Правительствоöн лöсьöдöм государственнöй орган видлалö наöн урчитöм пöрадок серти тайö Пöрадокса 11 пунктын индöм кывкöртöдсö да индöм кывкöртöд воан лунсянь тöлысся кадколастö лöсьöдö:

1) кор кывкöртöдын помшуöмъясöн сöгласитчöны – нормативнöй правовöй актлысь лöсялана бала;

2) кор кывкöртöдын помшуöмъясöн оз сöгласитчыны – эрдöдöм коррупцияа быд фактор серти подула возражение.

Подула воражениесö оформитöны видзöдласын торъялöмъясöн таблица тайö Пöрадок дорö содтöдын индöм форма серти.

13. Тайö Пöрадоклöн 12 пунктса 1 подпунктын индöм случайяс дырйи лöсьöдöм лöсялана правовöй акт бала дорö сопроводительнöй документъясын индыссьö, мый балаыс пыртсьö кывкöртöд видлалöм бöрын сылысь кадпас да номер индöмöн да тайö кывкöртöдлысь копия содтöмöн.

Тайö пунктын индöм нормативнöй правовöй акт балалысь коррупциялы паныд экспертиза нуöдсьö тайö Пöрадоклöн корöмъяс серти.

14. Подула возражение, мый дасьтöма тайö Пöрадоклöн 12 пунктса 2 подпунктын индöм случайяс дырйи, мöдöдсьö Администрацияö, коді видлалö индöм возражениесö да, оз кö сöгласитчы индöм подула возражениеяскöд, мöдöдö кывкöртöд копиясö да подула возражениесö Коми Республикаса Юралысьöс вежысьлы (могъяс юклöм серти) лöсялана порученияс сетöм могысь.

Коми Республикаса Правительствоса 
правовöй актъяслысь да Коми Республикаса 
Правительстволöн правовöй акт балаяслысь 
коррупциялы паныд экспертиза нуöдан пöрадок дорö
СОДТÖД
БАЛА ДОРÖ ВИДЗÖДЛАСЫН ТОРЪЯЛÖМЪЯСЛÖН ТАБЛИЦА
___________________________________________________

(нормативнöй правовöй акт бала сикас)

_________________________________________________________

(нормативнöй правовöй акт балалöн ним)

_________________ лунся  ______ №-а кывкöртöд видлалöм бöрын

	Д/в №
	Кывкöртöдын нормативнöй правовöй актлöн бала серти сетöм пасйöдъяс да вöзйöмъяс
	Кывкöртöд, кöні пасйöма подула возражение, кывкöртöдын нормативнöй правовöй акт бала серти сетöм пасйöдъясöн да вöзйöмъясöн абу сöгласитчöм  

Бала серти водзмöстчысь 
органса юрнуöдысьлöн чин                  __________ (ним да вич инициалъяс, ов)
Комиöдіс   Коснырева Е.Г., 6729 пас
